
Novena tal-Milied 2018

IL-VERBI TA’ MARIJA
ghemil Marija f’rabta mal-grajja tal-Milied

Ghal kull gurnata tan-Novena:

TEMA: In-Novena ser tkun marbuta mal-imgiba tal-Vergni Mbierka fi tliet
mument partikolari — it-Thabbira, iz-Zjara, u 1-Migja ta’ Kristu fid-dinja. Kull
grajja hemm marbuta maghha tliet temi magsuma fuq tlett ijiem.

INNU GDID: Fl-ewwel gurnata titqassam karta bl-innu “L-Ave tan-Novena tal-
Milied”. Il-melodija hija dik tal-“Ave” ta’ Lourdes. Kull gurnata, dawk prezenti
jitghallmu l-istrofa marbuta mat-tema. Mit-tieni gurnata ’1 quddiem jitkantaw 1-
istrofi li jkunu ga tghallmu kif ukoll il-gdida li jkun imiss, b’tali mod li fl-ahhar
jum jitkantaw id-disa’ strofi flimkien. Idealment I-innu jitkanta fil-bidu tal-
Quddiesa.

OMELIJA: F’dan is-sussidju hemm suggerimenti ta’ kif is-sacerdot jitratta t-
tema tal-gurnata fl-omelija.

GEST: Kull gurnata hemm marbut maghha gest min-naha tat-tfal u/jew dawk
prezenti. Ara l-indikazzjonijiet marbuta mal-gest li jkun imiss, spec¢jalment
rigward x’hin ser isiru dawn il-gesti u nnota jekk hemmx bzonn li jsiru xi avvizi
fil-gurnata ta’ qabel.

RIGAL: ALEXANDER LATEO, Ghajnselmiz li joqghod il-Kanada, bi pjacir offra li
jpitter pittura stil ‘cartoons’ ghal kull tema. Dawn ser jigu stampati b’tali mod li,
wara |-Quddiesa, ikunu jistghu jittichdu d-dar u jiddendlu mas-sigra tal-Milied.
Fl-ahhar gurnata tan-Novena ser jitgassmu wkoll santi tal-Madonna ta’ Pinu, li
jigu akkwistati direttament mis-Santwarju.

Dun Simon Mario Cachia, Dun Daniel Sultana
17 t’Ottubru 2018



L-¢AVE’ TAN-NOVENA TAL-MILIED

Titkanta fuq |-‘Ave’ ta’ Lourdes

1. Marija tisma’

F’Darek 1-Anglu Gabrijeli

Gie jtennilek bi tbissima:

“Kollok grazzja int mimlija!”

W int staghgibt b’dik it-tislima.  Ave...

2. Marija tistagsi

“La tibzax”, hu kompla jghidlek

Xhin stagsejtu bhal bil-hniena

“Kif dan kollu jista’ jigri

Galadarba vergni jiena?” Ave...

3. Marija taccetta

X’hin spjegalek 1-Anglu t’Alla

Int malajr mort tbaxxi rasek

“Il1-gaddejja hawn hi gieghda:

Isir minni skont kif qallek™. Ave...

4. Marija tghaggel

Ftit jiem wara tlaqt lil darek

Biex izzur ’l Elisabetta

B’heffa, b’ghagla, b’ferh kbir fugek

Li tmur tghinha mort tac¢etta. Ave...

5. Marija tfahhar

U x’hin rajt dak 1-ghageb kollu

Li mar ghamel ma’ qaribtek:

“Ruhi tfahhar kobor Alla”

Bdejt int tkanta b’ferh lil Sidek. Ave...

6. Marija tghin

Int domt tghin ’1 Elisabetta

Tliet xhur shah ’il boghod minn darek

Ma qghadtx tara I’int Omm Alla

Imma lilha ghent minn qalbek. Ave...

7. Marija twelled

Meta kont ma’ zewgek f’Betlem

Tajt lid-dinja ’1 Alla-Maghna

Wagqt li I-angli ghannew 1-ghanja:

“Glorja! Glorja ’l Alla taghna!” Ave...



8. Marija turi

F’dak il-lejl gew hdejk xi rghajja
Biex ifittxu lill-Messija

Int urejthom il-maxtura
Bit-Tarbija fil-fisqija. Ave...

9. Marija tilqa’

Hekk kif int ilgajt il-Magi
Gewwa darek kollha benna
Hekk int ilga’ lilna wliedek
Go Ta’ Pinu w gewwa 1-Genna. Ave...



L-EWWEL TLETT IJIEM: FIT-THABBIRA TAL-ANGLU

1. Marija tisma’
L-anglu qalilha: Ifrah, mimlija bil-grazzja, il-Mulej mieghek. Marija
thawdet ghal dan il-kliem. (Lg 1,28-29)

Messagg: Fir-relazzjoni taghna ma’ Alla, is-smigh huwa importanti. Bhall-kliem tal-
anglu lil Marija, Alla ghandu ghalina kliem li jferrahna u kliem li jistedinna ghal
hwejjeg sbieh. Ghaldagstant, ghandu jkollna widnejna dejjem miftuhin biex naghrfu,
fost il-hafna ilhna, il-lehen ta’ Alla. Meta ma jirnexxilniex nisimghu, tinqata’ I-
komunikazzjoni ta’ bejnietna. Hekk ukoll meta, ghal xi raguni, ma jirnexxilniex
nisimghu lil Alla. Bis-smigh tal-Kelma t’Alla nistghu “naraw” lil Alla ahjar.

Ghall-adulti: Fuq it-Tabor, Alla jistedinna nghaddu mid-dehra tal-glorja ghas-smigh:
“.. isimghu lilu” (Mk 9,7). Marija, qabel ma laqghet il-Kelma ta’ Alla f’gufha,
lagghetha b’widnejha u ghalhekk, f’mohha u f’qalbha.

Suggeriment ghall-omelija: Tibda l-omelija (“Se nibdew in-novena, ec¢ ec¢...”).
Tintefa” s-sound system. Il-predikatur jipprova jitkellem imma n-nies ma
jirnexxilhomx jisimghuh. Wara ftit terga’ tinxtghel is-sound system. Il-predikatur
jilmenta kemm hu difficli nikkomunikaw jekk ma nkunux nistghu nisimghu lil xulxin.
Wara ftit jintefa’ d-dawl tal-knisja (dejjem taparsi minhabba hsarat), imma s-sound
system tibqa’ tahdem. Minkejja li fid-dlam, il-predikatur ikun jista’ xorta jitkellem u
jikkalma lin-nies — u kwazi kwazi jkompli I-omelija. Wara ftit tal-hin jinxtghel kollox.

Gest: Prezentazzjoni tal-innu I-gdid u I-kant flimkien tal-ewwel strofa. Ghal-lum biss,
jista’ jsir fi tmiem l-omelija u jerga’ jerga jigi repetut fl-ahhar tal-Quddiesa.

2. Marija tistagsi
Marija qalet lill-anglu: Kif ikun dan, ladarba ma naghrafx ragel? (Lq
1,34)

Messagg: Mhux bizzejjed tisma’, imma jehtieg li tifhem. Ghaldagstant, il-mistogsijiet
huma importanti. Min jistagsi juri interess f’dak 1i ged jisma’ — min ma jinteressahx,
ma jistagsix. Marija tistaqsi mhux biss ghall-ksib ta’ iktar informazzjoni imma ghax
Kienet umli bizzejjed li terhi fidejn min kien jaf iktar minnha!

Ghall-adulti: Hemm differenza bejn informazzjoni u gherf. Min jistaqsi ghall-
informazzjoni frott il-kurzita jew iz-zekzik, mhuwiex bhal min ifittex li jkollu 1-gherf
li ghandu I-hila jaghraf fejn hu I-Ispirtu ta’ Alla fil-hajja tieghu (dixxerniment).



Suggeriment ghall-omelija: Djalogu bejn tifla u nanna: in-nanna tistagsi lin-neputija
jekk tafx taghmel il-qaghaq tal-ghasel. It-tifla tghid li ma tafx, imma li se tfittex fuq
Google: issib u tagra r-ricetta. In-nanna tghidilha: ‘Mhux ezatt, lili trid tistaqsi!’ u
tirrakkuntalha kif isiru I-qaghaq b’aktar dettalji u emozzjonijiet (riha, swaba’ hfief fid-
dgiqg, I-istennija biex jittieklu, id-dahk li kienu jidhku hi u hutha e¢¢...) Niftakru wkoll
fi kliem I-antiki: Ibni, ghozz iz-zmien — Il-mistogsija oht il-gherf — Kliem ix-xih
zomm fih...

Gest: Tghanniga lill-genituri u n-nanniet wagt il-mument tal-paci.

3. Marija taé¢cetta
Qalet Marija: Hawn jien, il-gaddejja tal-Mulej, ha jsir minni skont
kelmtek! (Lqg 1,38)

Messagg: Ladarba wiehed ikun sema’ U mbaghad fehem dak li Alla jrid minnu, ikun
jongos biss pass: li jwettaq dak li sema’ u fehem. L-ubbidjenza tinbena fuq il-fiduc¢ja li
Alla jitlobna naghmlu biss dak 1i jgibilna 1-hena tassew. Il-kontra tal-fiducja huwa I-
biza’, li tissuspetta li Alla se jidhak bina (bhalma dahhlilna f"’mohhna s-serp tal-Eden).
Bhal Marija, meta nintebhu bis-sabih ta’ dak i jitlobna Alla, ikollna seba’ mitt sena
sakemm dan isehh.

Ghall-adulti: Alla ma jitlob xejn minghandna, imma jixtieq jaghtina kollox. L-
ubbidjenza lejn Alla mhijiex ¢ahda tal-liberta taghna, imma wiehed mill-isbah atti ta’
liberta 1i wiehed jista’ jwettaq, galadarba l-ubbidjenza mhijiex “ghamja” imma
“fiducjuza”: isserrah fuq il-fidi li Alla jhobbna u li ma jrid xejn hlief il-gid taghna.

Suggeriment ghall-omelija: Esperjenza ta’ vokazzjoni: “hawn jien” (tista’ tkun ta’
persuna mizzewga, persuna kkonsagrata, esperjenza ta’ missjunarju, ecc...). Wara, il-
predikatur innifsu jista’ jzid l-esperjenza tieghu. Tohrog 1-idea 1i dakinhar li accettaw
ma kinux jafu ezatt ghalxiex dehlin, imma afdaw f’Alla u llum ma jiddispjacihomx
(ovvjament, afdaw lil Alla wara li semghu sewwa u staqsew permezz tat-talb u
ghajnuniet ohra).

Gest: Therik tal-pastur tal-Madonna wara I-prietka.



IT-TLETT IJIEM LI IMISS: 12-ZJARA

4. Marija tghaggel
F’dawk il-granet, Marija qamet u marret thaffef lejn 1-gholjiet. (Lq 1,39)

Messagg: Xi kultant mhuwiex f>waqtu li wiehed jghaggel, imma xi kultant jehtieg li
wiehed ihaffef. II-heffa hija marbuta mal-ferh, ma’ dak li jferrahna. It-telga, min-naha
I-ohra, hi marbuta ma’ dak li ma jganqalniex, ma’ dak li ma jinteressaniex. Meta jien
misjug mill-imhabba u 1-ferh, 1-ghagla ma tistax ma tkunx tajba — bhal Marija li
thaffef tmur ghand Elizabbetta.

Ghall-adulti: Il-heffa ta’ Marija, il-heffa tar-rghajja, il-heffa tad-dixxipli msejha minn
Gesu fuq xatt il-bahar, il-heffa ta’ Zakkew, il-heffa ta’ dak li sab tezor mohbi f”ghalqa:
“minnufih”, ghax gharfu li Gesu hu tezor li m’ghandux jintilef. Meta I-hena tal-
Vangelu jidhol f’qalbna, hajjitna ssir hegga. Meta, bil-kontra, jiena medhi fil-hafna
xoghol bla ma jien misjugq mill-imhabba, allura hajti ssir ghejja, tixrid il-mohh, hafna
truf mibdija u xejn konkluz.

Suggerimenti ghall-omelija: Jigu pprezentati tliet tipi ta’ ghagla f’sens hazin u tliet
tipi ta’ ghagla f’sens tajjeb. Il-hziena jistghu jkunu: tfexfix fl-istudju/skola, nirrispondi
fil-familja u niggieled/niggudika mal-hbieb. It-tajbin jistghu jkunu: naghmel il-
homework fil-hin, zveljarin/gawmien fil-pront u ma nhallix lill-hbieb jistennew.

Gest: Jitressqu quddiem l-artal Kartolini li t-tfal ikunu ppreparaw minn gabel ghall-
anzjani tal-parroc¢a — mod tajjeb ta’ kif ‘nghagglu’ biex nagsmu I-ferh taghna ma’
min ghandu bzonn. Dawn imbaghad jitqassmu lill-anzjani/morda tal-parrocca fl-
isptarijiet u/jew fid-djar.

5. Marija tfahhar
Qalet Marija: Ruhi tfahhar il-kobor tal-Mulej! (Lq 1, 46)

Messagg: Meta wiehed jaghraf kemm doni ghandu, kemm tah rigali Alla, ma jistax
ma jirringrazzjahx. Il-kelma “grazzi” hija minn tal-ewwel li nitghallmu (anke meta
nsiefru, nippruvaw nitghallmuha bil-lingwa tal-post). Hekk ukoll fir-relazzjoni taghna
ma’ Alla fit-talb, il-kelma “grazzi” ghandha tkun minn ta’ quddiem. Ghalhekk tidher
I-importanza tat-talb, imma mhux talb ghall-ghajnuna biss imma wkoll it-talb ta’ tithir
u t-talb ta’ ringrazzjament.

Ghall-adulti: Sikwit niffissaw fuq l-affarijiet 1i sejrin hazin, fuq dak li m’ghandniex u
li jixtieq li jkollna. Meta naqghu f’dawn il-hsibijiet nispi¢c¢aw ingorru u jkun difficli

nirringrazzjaw u nfahhru lil Alla. Hu sabih li nieqfu ftit, ninnutaw il-gid 11 Alla ghamel
maghna, u nitolbu, spe¢jalment quddiem Gesu Ewkaristija.

Suggeriment ghall-omelija: Jintwera clip dwar esperjenza qawwija ta’ xi hadd li,
ghalkemm marid, xorta jitbissem u jrodd hajr lil Alla. (Ezempju, clip mill-bijografija
ta’ Gilbert Simiana: https://www.youtube.com/watch?v=CkwvGsAfeA4 “Gilbert
Simiana — Skjetti 18/03/2016”)

Gest: Bhala att ta’ tifhir lill-Mulej, it-tfal igibu maghhom fjura biex imbaghad, wara t-
tqarbin (jew f’hin iktar opportun skont id-drawwiet tal-post) iressquha quddiem is-
Sagrament.

6. Marija tghin
Marija baqghet ma’ Elizabetta ghal tliet xhur. (Lq 1,56)

Messagg: |l-ferh tassew — dak il-ferh li jheggigna — jingasam mal-ohrajn, igawdu
minnu l-ohrajn. Ir-rigali li jaghtina Alla — u li taghhom nirringrazzjawh u nfahhruh —
jibqghu sbieh biss jekk nagsmuhom mal-ohrajn, jekk igawdu minnhom l-ohrajn. II-
ferh 1i jkollna f’qalbna ghax nemmnu f’Alla u naghmlu r-rieda tieghu, trid tidher bl-
ghajnuna taghna, bla ebda interess, lill-proxxmu kollu taghna.

Ghall-adulti: Ma naghmlux bhan-nies ta’ Betlem, imma bhal Marija m’Elisabetta...
dak 1i ma trid li jsir mieghek, aghmlu gabel int ma’ haddiehor! Wara kollox, dak li se
nichdu maghna mhuwiex dak li Zzammejna ghalina, imma dak li tajna lill-foqra: “...dan
ghamiltuh mieghi” (Mt 25,40).

Suggeriment ghall-omelija: Din id-darba I-gest u I-omelija jitwahhdu. Isir it-tifsir tal-
gesti ta’ karita li n-Nisrani marbut li jaghmel. (Tista’ tissemma S-sigra tal-karita
f’dawk il-parroc¢i li fihom issir diga, jew fdawk il-parroc¢i li jixtiequ jibdew din I-
inizjattiva.) Matul l-omelija, it-tfal iressqu lejn l-artal I-ikel/il-flus li jkunu gabu
maghhom.

Gest: It-tfal jistghu jew jixtru xi haga minn flushom, jew igibu 1-flus stess, jew inkella,
fejn tezisti s-sigra tal-karita, jiehdu biljett il-gurnata ta’ qabel u dak li hemm miktub
igibuh maghhom.



L-AHHAR TLETT 1JIEM: IL-MIGJA TAL-MESSIJA

7. Marija twelled
Marija ghalqilha z-zmien biex tehles, u wildet l1-ewwel iben taghha, fisqietu
u medditu ’maxtura. (Lq 2,6-7)

Messagg: Lil Marija nsejhulha “Omm Alla”, ghaliex garret fil-guf, tat it-twelid u
rabbiet lil Gesu. Fl-ghar ta’ Betlehem dan kollu jidher ¢ar ghall-ewwel darba. Ghal din
Il-missjoni taghha, Marija hejjiet ruhha bis-smigh, bit-talb, bil-karita... bhalma ghedna
fil-jiem 1i ghaddew. Bl-istess mod, ahna li nghixu dak kollu li ghedna s’issa, jghinna
nkunu “omm Gesl”.

Ghall-adulti: “Kull min jaghmel ir-rieda ta’ Alla, dak huwa (hija, u ohti, u) ommi”
(Mk 3,35). Tkun ‘omm Gesu’ jfisser li |-frott ta’ ghemilek ikun li jidher aktar Gesu
fis-sbuhija kollha tieghu, quddiem kulhadd: “biex jaraw 1-ghemejjel tajba taghkom u
jaghtu glorja lil Missierkom li hu fis-smewwiet” (Mt 5,16).

Suggerimenti ghall-omelija: Esperjenza ta’ omm ta’ tarbija tat-twelid u li permezz
taghha ssir spjegazzjoni tar-relazzjoni materna bejn Marija u Gesu: Gesu li kien

jiddependi minn Marija, sgietu, libbsitu, ghallmitu, ecc...

Gest: Therik tal-Bambini wara |-prietka.

8. Marija turi
Ir-rghajja sabu lil Marija u ’l Guzeppi, bit-tarbija mimduda fmaxtura.
(Lg 2,16)

Messagg: Fid-dlam tal-lejl, Marija wriet lil Gesu, id-dawl tad-dinja, lir-rghajja li
waslu fl-ghar. Il-laggha mad-Dawl gabet ferh kbir fir-rghajja prezenti. Hekk ukoll fil-
hajja taghna, Marija turina d-Dawl ta’ dejjem u tistedinna biex, meta niltaqghu ma’
dan id-Dawl, ahna wkoll immorru fid-dinja u nxandru lid-Dawl, li hu Kristu I-Mulej.

Ghall-adulti: Gest ma jridx li ahna niftahru jew li nithabtu biex nidhru. Imma jrid li
jidher ¢ar li fhajjitna qed jahdem hu, qed isalvana hu. B’dan il-mod inkunu bhal “belt
fuq muntanja 1i ma tistax tinheba” (Mt 5,14), inkunu dawl ta’ Kristu ghall-ohrajn:
“Intom dawl tad-dinja” (Mt 5,14).

Suggerimenti ghall-omelija (u llum, ghall-Quddiesa wkoll): Tista’ ssir Quddiesa
mdawla biss bid-dwal tax-xemghat u fl-omelija tigi spjegata li bhalma xemgha, zghira

kemm hi zghira, taghti ftit tama u farag lil min jinsab fid-dlam, hekk ukoll kull kelma,
kull gest i naghmlu f’isem Kristu, ikun ta’ farag u ta’ tama ghal hafna.

Gest: Xi tfal iressqu xemgha fil-purcissjoni tal-bidu tal-Quddiesa u jpogguha qrib il-
maxtura vojta. It-tfal jistghu wkoll igibu maghhom xi xemgha biex titbierek u jehduha
maghhom id-dar biex jixeghluha quddiem il-Bambin/Presepju.

9. Marija tilqa’
II-magi dahlu d-dar u raw lit-tifel ma’ ommu Marija. (Mt 2,11)

Messagg: Marija tilqa’ lill-magi fid-dar taghha, u tipprezentalhom lil binha GesU. Fid-
dar ta’ Marija — li fugq kollox hija d-dar ta’ Binha Gesu — hemm post ghal kulhadd,
b’mod specjali ghal min terraq hafna u kellu jfittex qatigh sakemm wasal hemm.
F’Ghawdex, mid-dar taghha, Marija stednitna “EJJA”, biex inkunu nistghu niltaqghu
ma’ Gesu. Is-Santwarju Ta’ Pinu huwa post fejn naghmlu I-esperjenza tal-magi: wara
mixja tul it-triq (pellegrinagg), naslu fid-dar ta’ Marija u hemm niltagghu ma’ Gesu u
quddiemu nifthu t-tezor ta’ qalbna.

Ghall-adulti: 1l-vera devozzjoni lejn Marija hija dik li twassalna ghand Gesu li miet u
rxoxta ghalina. Huwa providenzjali 1i dak li nikkontemplaw fl-inkwatru u fid-
devozzjoni Ta’ Pinu (it-“tliet avemarijiet”) huwa I-misteru tal-Ghid taghha, 1i hu
xbieha tal-misteru tal-Ghid ta’ Kristu, i¢-Centru tal-fidi taghna. I1-Madonna Ta’ Pinu
tilgaghna f’darha biex tfakkarna li ahna pellegrini fuq din I-art u ¢ittadini tas-sema.

Suggerimenti ghall-omelija: Marija tigi mgabbla mal-istilla tal-Magi: kif l-istilla
kienet ghall-Magi ta’ stedina kontinwa biex imorru jiltagghu mal-Mulej, hekk ukoll
Marija, hija bhal dik I-istilla tal-Magi: tistedinna biex immorru ghand Binha. F’dan il-
mument tigi rrakkontata I-istorja tal-Madonna Ta’ Pinu (anki permezz ta’ play qgasira).

Gest: Flimkien mal-ahhar stampa, titgassam ukoll santa tal-Madonna Ta’ Pinu.



